
LLOYD GEORGE: YR ARCHIF OLAF

O dro i dro daeth nifer o
archifau pwysig a
sylweddol yn ymwneud &
David Lloyd George i'r
Llyfrgell Genedlaethol.

Yn 1969, yn dilyn
marwolaeth y Fonesig
Megan Lloyd George,
prynwyd y papurau
teuluol a oedd wedi
ymgasglu ym Mryn
Awelon, Cricieth.

Yn 1982 a 1987 prynwyd
oddi wrth yr Iarll Lloyd-
George o Ddwyfor
presennol archif bwysig o
lythyrau, nodiadau
areithiau a phapurau eraill.

Yn fuan wedi hynny,
sicthawyd casgliad
ardderchog William,
brawd Lloyd George a
chyfreithiwr yng
Nghricieth, a fu'n bennaf
gyfrifol am gynnal y
cwmni cyfreithiol teuluol,
Lloyd George a George.
Ceir ynddo rediad
digymar o ryw 4,000 o
lythyrau oddi wrth Lloyd
George at ei frawd ynghyd
i deuddeg o ddydd-
iaduron cynnar Lloyd

George, 1878-88.

Yn dilyn marwolaeth y
Fonesig Olwen Carey-
Evans yn 1990, prynwyd
pedwerydd grwp sy'n
cynnwys gohebiaeth,
nodiadauar gyfer areithiau
ac eitemau teuluol. Tua'r
un adeg pwrcaswyd
papurau A ] Sylvester
(1889-1989), ysgrifennydd
preifat Lloyd George (gwr
yr oedd yn ymddiried yn
llwyr ynddo) - grwp
sylweddol gan gynnwys
amryw ddrafftiau a

chopiau o ddyddiaduron
Sylvester.

Yn awr fe lwyddodd y
Llyfrgell i brynu oddi wrth
yr Is-iarll Tenby presennol
ddau grwp bychan o
bapurau y credir eu bod yr
olaf o archifau Lloyd
George mewn dwylo
preifat. Mae'r naill yn
ymwneud & David Lloyd
George ac yn cynnwys tua
thri chant o lythyrau
(wedi'u cyfeirio’'n bennaf
at Lloyd George neu’i
ysgrifenyddion), nodiadau
ar gyferareithiau, alluniau
teuluol. Ceir grwpiau
diddorol o lythyrau yn
ymwneud &'r Mesur
Yswiriant Cenedlaethol

1911, ac Iwerddon 1917.
Mae ambell un yn ymdrin
d materion Cymreig, a cheir
pedwar llythyr oddi wrth
Frances Stevensonat Lloyd
Georgewedi'u dyddio mis
Mai 1922,

Mae'r ail grép yn
ymwneud & thad

gwerthwr, sef Gwilym
Lloyd-George, y cyntaf o
isieirll Tenby (1884-1967),
a fu yn AS Rhyddfrydol
(Rhyddfrydwr Cened-
laethol a Cheidwadwr yn
nes ymlaen) dros sir
Benfro, 1922-4 a 1929-50,
ac yn AS Ceidwadol dros
Ogledd Newcastle upon
Tyne, 1951-7. Ef oedd y
Gweinidog Bwyd, 1941-2,

D Lloyd George pan yn Weinidog Arfau Rhyfel,
Y Fonesig Margaret a’u merch Megan yn 1915

Guwilym Lloyd-George
a'rGweinidog Tanwydd ac

Ynni, 1942-5, yn
Llywodraethau’r Glym-
blaid yn adeg y rhyfel, ac
yn Ysgrifennydd Cartref a
Gweinidog dros Faterion
Cymreig 1954-7 o dan
Churchill ac Eden.

Mae'r archif yn cynnwys
llythyrau oddi wrthnifero
wleidyddion amlwg gan
gynnwys MNeville
Chamberlain, Winston
Churchill, Hugh Dalton a
Harold Wilson. Ceir hefyd
dair pennod o hunan-
gofiant anghyhoeddedig
gan Gwilym Lloyd-
George, ynghyd & ffeil o
bapurau ynglim &'r Rhyfel
Byd Cyntaf.

Yr Archif Wleidyddel
Gymreig,
Llyfrgell Genedlaethol

Cymru, Aberystwyth, Dyfed,
Cymru, 5¥23 3 BU.

Tel: 0970 623816

Fax: 0970 615709

Am fwyowybodaethcysyliter
i John Watts-Williams, John
Graham Jones neu Kate
Sallivan

Sefydlwyd yr  Archif
Wieidyddol Gymreig yn 1983
i gydlynu'r gwaith o gasglu
tystiolaeth ddogfennol o bob
math am wleidyddiaeth
Cymru. Cesglir cofysgrifau a
Fhapurau pleidiau gwlei-
dyddol, gwleidyddion,
mudiadau lled-wleidyddol,
ymgyrchoedd a charfannau
pwyso; taflenni, pamffledi, ac
effemera printiedig eraill;
posteri a ffotograffau; a
thipiau rhaglenni radio a
theledu.

ADNEUON CYS50N

Plaid Lafur Gorllewin
Casnewydd
Papurau ychwanegol, 1987-95,
gan gynnwys deunydd ar ad-
drefnu llywodraeth leol ac

etholiadau seneddol a lleol.

Clive Betis
Papurau a gasglodd fel
sylwebydd materion Cymreig
y Weslern Mail, llawer ochonynt
0 ddiddordeb gwleidyddol,
gan gynnwys ffeiliau ar
iechyd, tai, llywodraeth leol,
yr iaith Gymraeg a phynciau
eraill.

Arglwydd Hooson
Fhodd ychwanegol o

bapurau’'n ymwneud &
Chwmni Laura Ashley, 1957-
93, a Chwmni Afon Hafren,
1994.

Arglwydd Tonypandy
Grwp ychwanegol o ohebiaeth
bersonol a gwleidyddol a
phapurau eraill, 1994-5, rhai
ohonynt yn ymwneud &'r
amryw ymddiriedolaethau ac
elusennau y mae’r adneuwr
yngysylltiedig 3 hwy. Ymhlith
y gohebwyr gwleidyddol mae
Tony Blair, AS, Winston 5
Churchill, AS, Arglwydd
Denning, Arglwydd Howe o
Aberafan a Jeremy Thorpe.

Dafydd Wigley
Gohebiaeth etholaethol a
phapurau am achosion unigol
agasglwyd gany rhoddwrers
1987 fel AS Plaid Cymru ar
gyfer Sir Gaernarfon.

Y TAD A'R MAB

Drwy garedigrwydd Mrs
Mari Ellis, Aberystwyth,
cyflwynwyd yn rhodd i'r
Llyfrgellarchif sylweddol
a phwysig o bapurau ei
diweddar wr Dr Thomas
lorwerth Ellis (1899-1970),
casgliad afugyntaradnau

yny Llyfrgell.

Gyrfa

Ynystod eiyrfa gyfoethog
ac amrywiol enillodd Dr
Ellis ei fywoliaeth fel athro
ysgol a darlithydd
prifysgol yn y Clasuron.
Yrun pryd bu'ndeyrngar
iawn ei wasanaeth i nifer
fawr o gyrff gan gynnwys
Undeb Cymru Fydd, y
Clwb Llyfrau Cymraeg, y
Llyfrgell Genedlaethol,
Coleg Prifysgol Cymru,
Aberystwyth, a Phrifysgol
Cymru, yn ogystal a
Chorff Llywodraethol a
Chorff Cynrychiolwyr yr
Eglwys yng Nghymru.

Roedd Dr Ellis yn awdur
ac yn adolygydd
cynhyrchiol, ac ysgrif-
ennodd nifer o gyfrolau
uchel eu bri yn y gyfres
Cruwydro siroedd Cymru,
a lluniodd gofiannau
pwysigi'wdad TEEllis, ]
H Davies, Cwrtmawr, a
Syr Ellis Jones Ellis-
Griffith.

Papurau
Mae’r archif yn arbennig
olawnacamrywiol, gyda
ffeiliau o ohebiaeth,
papurau teuluol (gan
gynnwys rhai sy'n
ymwneud d mama llystad
Dr Ellis, Mrs Annie a'r
Parch Peter Hughes
Griffiths), sgriptiau a
chytundebau busnes ar
gyfer y BBC a HTV,
teipysgrifau a nodiadau
ymchwil yn ymwneud &
chyhoeddiadau, a chnwd
toreithiog o gofnodion
gweinyddol, yn arbennig
y rhai sy’'n deillio o
lywodraethyr Eglwysyng
Nghymru.

T E Ellis
Ar yr un pryd mae Mrs
Ellis wedi troi'n rhodd y
grwpiau pwysig o
bapurau Thomas Edward
Ellis (1859-99), AS
Rhyddfrydol dros Sir
Feirionnydd, 1886-99, a
Chwip y Rhyddfrydwyr
yn llywodraeth olaf
Gladstone, 1892,

Yn yr archif honno ceir
ffeiliau arbennig o

gyfoethogoohebiaeth, yn
eu plith grwpiau pwysig
o lythyron oddi wrth
gyfoeswyr gwleidyddol
Ellis gan gynnwys D R
Daniel, David Lloyd
George, ] Herbert Lewis a
Stuart Rendel.

T 1 Ellis (canol) yn Liandrindod, Gorff. 1950
agoriadol Ymgyrch Senedd i Gymru gydag ggﬂﬁﬂfﬂd
Megan Lloyd-George, | R Jones, R Tudur Jones, f
@ maer y dref,

Thomas Edward Ellis AS

Ceir hefyd lythyrau
arwyddocaol oddi wrthyr
Arglwydd Rosebery, Prif
Weinidog, 1894-5, ac
arweinydd y Blaid
Ryddfrydol tan ei
ymddiswyddiad ym mis
Hydref 1896, gohebiaeth
sy'n datgelu ei berthynas
anesmwyth & Rhydd-
frydwyr blaenllaw eraill
a’'r amgylchiadau
anffortunusa arweiniodd
at ei ymddiswyddiad.

Ceir hefyd grip bychano
ddyddiaduron Ellis, 1889-
97, a chorff sylweddol o
bapurau teuluol.

Lluniwyd catalogau
manwlobapurau T EEllis
yn 1961 a 1983.

ARCHIFAU
PLAID CYMRU

Ychwanegwyd grwp
sylweddol o bapurau,
1965-95, at archifau
Plaid Cymru.

Ymbhlith y papurau ceir
ffeiliau gohebiaeth,
cofnodion canghennau
lleol, papurau cyllidol,
deunydd yn ymwneud
d chynadleddau ac
ysgolion haf, manylion
aelodaeth, a
phapurau’n deillio o'r
ymgyrchoedd grymus
a gynhaliwyd mewn
etholiadau seneddol ac
Ewropeaidd.



NEWYDDIADURWR
O FRI

Uno'rcymeriadau mwyaf
dylanwadol a hwyaf ei
wasanaeth yn hanes
newyddiaduraeth
Cymru’r ugeinged ganrif
oedd Edward Morgan
Humphreys (1882-1955),
brodor o Ddyffryn
Ardudwy a chynnyrch
ysgolion gramadeg y
Bermo a Phorthmadog,.

Wedi rhoi'r goraui'w yrfa
addawol fel cyfreithiwr
oherwydd  afiechyd,
dechreuodd ysgrifennui’r
Barmouth Advertiser yn
1904. Bwriodd  ei
brentisiaeth yn rhoi hanes
cyfarfodydd diwygiad
Evan Roberts yn Lerpwl
yn 1905, gweithgaredd a
ledodd yn fuan i siroedd
Mon a Chaernarfon.

Ymddangosodd ei waith

yn nhudalennau’r
Genedl Gymreig ac
ymunodd Humphreys &'
staff ynfuan wedyn. Daeth
yn olygydd Y Genedl a'r
North Wales Observer yn
1908 a gwasanaethodd
hefyd fel golygydd Y
Goleuad.

Ar 6l ei ymddiswyddiad
yn 1930 ysgrifennodd ar
ei liwt ei hun, gan
gyfrannu colofnau ac
adolygiadau rheolaidd i'r
Liverpool Daily Post a'r
Manchester Guardian, a
bu’'n darlledu ac yn
darlithio’n gyson.

Roedd Morgan
Humphreys yn hynod
annibynnol ei farn a
meddai ar ddaliadau
Rhyddfrydol cryfion.
Daeth yn gyfaill agos i
David Lloyd George, yn
un y gallai'r gwleidydd
hwnnw ymddiried
ynddo'n llwyr, ac
adwaenai yn dda nifer o
wleidyddion
Rhyddfrydol, yn eu plith
Ellis W Davies, E T John,

Edward Morgan
Humphreys

Syr Henry Haydn Jones,
Syr ] Herbert Lewis a'r
Uwch-gapten Goronwy
Owen.

Prynwyd archif fawr o
bapurau Humphreys gan
y Llyfrgell oddi wrth ei
weddw yn 1956 yn fuanar
0l ei farw. Yn ddiweddar
HNuniwyd catalog
cynhwysfawro’r papurau
sydd yn cynnwys
llythyrau gwleidyddol
arbennig o ddiddorol.

Y mwyaf trawiadol efallai
o'rdeunydd gwleidyddol
yw'r cyfresi hir o
ohebiaeth Ellis W Davies,
1906-39 (101 llythyr), a'r
trefnydd Rhyddfrydol, R
Humphrey Davies, 1919-
51 (291 llythyr).

Ceir hefyd grwpiau
pwysig o lythyrau
gwleidyddol oddi wrth
unigolion eraill fel Syr E
Vincent Evans, E T John,
Syr H Haydn Jones, Syr ]
Herbert Lewis a | Arthur
Price.

Diddorol yw'rcyfeiriadau
gwleidyddol yn rhai o
lythyrau'r llenorion - yn
eu plith Cynan, T Gwynn
Jones a Syr John Morris-
Jones.

Cynnwys yr archif hefyd
luobapurau teuluol a nifer
o erthyglau a sgriptiau
radio gan Humphreys.

DERBYNIADAU

Llafurwyr Llansawel
Cofysgrifau Plaid Lafur
Llansawel, 1939-88, yw'r
diweddaraf o eiddo‘r
canghennau i'n cyrraedd.
Yn ogystal 3 llyfrau
cofnodion, cofnodion
ariannol a  chofrestr
presenoldeb, ceir dwy gyfrol
o'r papur dylanwadol Labour
Leader ar gyfer 1915 a 1917.

Llythyr Syr Henry
Rhodd ddiweddaraf Mr D

Elwyn Jones, aelod o
bwyllgor ymgynghorol yr
AWG, yw llythyr gan Syr
Henry Morris-Jones (1884-
1972), AS S5ir Ddinbych,
1929-50. Ynddo y mae Syr
Henry yn diolch am vy
gefnogaeth a dderbyniodd
yn ymgyrch etholiad
cyffredinol 1945 pryd vy
llwyddodd i ddal ei afael, ar
ran y Rhyddfrydwyr
Cenedlaethol a‘r Ceid-
wadwyr, aretholaeth hynod
ymylol er gwaetha'r
gogwydd cenedlaethol
aruthrol tua'r Blaid Lafur.
Rhoddwyd y llythyr yn
llawysgrif NLW 21818E.
Maearchif bwysigobapurau
Syr Henry yn Archifdy Sir'Y
Fflint ym Mhenarlig.

Anerchiadau gan Syr Wyn
Wyn

Cyflwynodd Syr

Roberts, Darlithydd
Blynyddol yr AWG yn 1995,
gopiau teipysgrif o ddau
anerchiad diweddar o'i
eiddo. Traddodwyd y naill
ohonynt, ‘Y Swyddfa
Gymreig 1995: Amcanion,
Problemaua Llwyddiannau’
mewn seminar ym Mangor
ymmis Rhagfyr 1995;a"rllall
- am "Y Bartneriaeth rhwng
Cymru a Baden-
Wiirttemberg' - ym
Mhrifysgol Tibingen, yr
Almaen, yn Chwefror 1996.
Eu cyfeimod yw NLW ex
1713.

Rhanbarthau Cymreig
¥n sgil y newidiadau pell-
gyrhaeddol a fu wyn
nhrefniadaeth llywodraeth
leol Cymru ym mis Ebrill
1996, derbyniwyd y grwp
olaf o gofysgrifau Cyngor y
Dosbarthau Cymreig, sy'n
gyflawn o ffeiliau'r
blynyddau mwyaf
diweddar. Yn ymwneud 3
phobagwedd ar lywodraeth
leol yng Nghymru, maent
yn gymheiriaid i archifau
nifer o gyrff a ragflaenodd y
Cyngor hwnnw: Pwyllgor
Cynghorau Dosbarth
Cymru, Cyngor y Dywys-
ogaeth, a Chymdeithas yr
Awdurdodau Lleol

Cymreig.

Syr Henry Morris-Jones (ail o'r chwith) gyda Chynan,
Elfed, a Chruwys yn Eisteddfod Genedlaethol
Hen Golwyn 1941



GWRAGEDD YN A.S.

Pan etholwyd Megan Lloyd
George yn AS Rhyddfrydol
dros Sir Fon ym mis Mai
1929, a hithau ond yn saith-
ar-hugain oed, hi cedd y
ferch gyntaf i gynrychioli
etholaeth Gymreig.

Dim ond tair merch arall a'i
holynodd hyd yn hyn:
Eirene White (Dwyrain
Fflint, 1950-70), Dorothy
Rees (Y Barri, 1950-1) ac Ann
Clwyd (Cwm Cynon, 1984-
). Yn wir, yn ei gyfrol wych
Hanes Cymru (1990), mae Dr
John Davies yn awgrymu
bod record Cymru yn hyn o
beth ‘gyda’r waethaf yn
Ewrop’.

Er bod hawl gan wragedd i
sedd yn Nhj'r Cyffredin er
1918 (pan roddwyd ¥y
bleidlais i ferched dros 30),
ac er bod o leiaf un wraig
wedi sefyll mewn etholaeth
Gymreig ym mhob etholiad
cyffredinol ers hynny, does
neba wyr pam y bu merched
Cymru ar y cyfan mor
amharod i gynnig eu hunain
yn ymgeiswyr seneddol.

Hyd yn oed yn etholiad
cyfiredinol 1945 pan
ymgeisiodd wyth-deg-saith
o ferched, tair yn unig a
fentrodd i'r maes yng
Nghymru. Y maellond dwm
o etholaethau Cymru na
welodd erioed ferch yn
ymgeisydd anifer o rai eraill
na welodd ferch yn
ymgeisydd ond ar un
achlysur neu ddau.

Fodd bynnag, bu i ddwy o'r
ASau benywaidd - Megan

Eirene White, Huw T Edwards ac Aneurin Bevan yn Shotton

%

yn ystod ymgyrch etholiad cyffredinol 1950

Lloyd George ac Eirene
White - fwynhau gyrfacedd
gwleidyddol anrhydeddus.
Roeddent ill dwy, wrth
gwrs, yn blant i wyr
cyhoeddus blaenllaw: y naill
yn ferch i David Lloyd
George, Prif Weinidog
Rhyddfrydol 1916-22, a'r
llall yn ferch i Dr Thomas
Jones, CH, Dirprwy
Ysgrifennydd i'r Cabinet
1918-30, una roes wasanaeth
teyrngar i bedwar Prif
Weinidog yn olynol - Lloyd
George, Bonar Law, Baldwin
a MacDonald- ac
cyflwynwyd archif
ysblennydd o'i bapurau i'r
AWG yn 1984.

Gellid dadlau nad yw
buddugoliaeth fawr mudiad
y swifragetiaid yn 1918
erioed wedi ei
hadlewyrchu’n deg yn nifer
y merched a ymgeisiodd
mewn etholaethau seneddol
yng Nghymru, ond bu
patrwm yr etholiadau ar
gyfer Senedd Ewrop yn
drawiadol o wahanol.

Dorothy Rees ym 1950

Pan gynhaliwyd etholiad
cyntaf Ewrop ar 7 Mehefin
1979, safodd pedair gwraig
yng Nghymru, a bu dwy
ohonynt yn llwyddiannus:
Ann Clwyd (Llafur, Canol a
Gorllewin Cymru) a Beata
Brookes (Ceidwadol,
Gogledd Cymru).

Yn fwy diweddar,
liwyddiannus hefyd fu Mrs
Glenys Kinnock (Llafur) yn
ewro-etholaeth De-
ddwyrain Cymru a Ms
Eluned Morgan (Llafur) yng
Nghanol a Gorllewin

Cymru.

Darllediad teledu’r Blaid Lafur yn etholiad cyffredinol 1955:

Jjames Callaghan, Herbert Morrison,

Llythyr Lloyd George
Trwy garedigrwydd Mr Bob
Owen, Dinbych, derbyniodd
yr Archif lungopi o lythyr a
ysgrifennwyd yng
Ngorffennaf 1916 gan Lloyd
George (a oedd newydd
gymryd yr awenau fel
Ysgrifennydd Gwladol dros
Ryfel), llemae’n talu teyrnged
hael i'rcanwr James Sauvage.

Cyhoeddwydy llythyr (NLW
Facs 845 erbyn hyn) yn Baner
ac Amserau Cymru, 29
Gorffennaf 1916,

Aelodau Seneddol

Sir Ddinbych
BuMrs|ill Morgan, Ulverton,
Cumbria, mor garedig i
chyflwyno i'r Archif
anerchiad gan ei diweddar
wr Mr Geraint Morgan, AS
Ceidwadol dros Sir
Ddinbych, 1959-83, yndwyn
y teitl, ‘Aelodau Seneddol Sir
Ddinbych yn yr Ugeinfed
Ganrif’.

Cyhoeddwyd y ddarlith yn
ddiweddarach yn Trafodion
Cymdeithas Hanes  Sir
Ddinbych, cyfrol 20 (1971).
¥Ynddi ceir deunydd
rhyfeddol o ddiddorol ar
nifer o wleidyddion Sir
Ddinbych gan gynnwys Syr
George Osborne Morgan,
George Kenyon, Syr John
Herbert Roberts (¥r
Arglwydd Clwyd yn nes
ymlaen), Clement Edwards,
Syr Henry Morris-Jones ac E
Garner Evans. Cyfeirnod yr
anerchiad erbyn hyn yw
NLW ex 1696.

Argraffwyd yn
Liyfrgell Genedlaethol

Cymru

Megan Lloyd-George a Hugh Gaitskell



